
TIBBIYOT OLIY TA’LIMIDA 
PEDIATRIYA TALABALARI 
KLINIK FIKRLASHINI 
RIVOJLANTIRISHDA 

METODLARINING ROLI
Atadjanova Shaira Xalilovna
Andijon davlat tibbiyot instituti
Umarkulov Muxtorali Islomkulovich
Farg‘ona jamoat salomatligi tibbiyot instituti

Annotatsiya: Ushbu maqolada tibbiyot oliy ta’lim muassasalarida pediatriya talabalarini tayyorlash jarayonida muammoli 
ta’lim texnologiyalaridan foydalanishning pedagogik samaradorligi ilmiy-nazariy va amaliy jihatdan tahlil qilinadi. Tadqiqot-
ning asosiy maqsadi muammoli ta’limga asoslangan o‘qitish jarayonining pediatriya talabalarida klinik fikrlash, mustaqil 
tahlil qilish, muammoli vaziyatlarga yechim topish hamda kasbiy kompetensiyalarni shakllantirishga ta’sirini aniqlashdan 
iborat. Tadqiqot pedagogik tajriba-sinov ishlari asosida olib borilib, unda pediatriya yo‘nalishida tahsil olayotgan talabalar 
ishtirok etdi. Ta’lim jarayoni davomida klinik muammoli vaziyatlar, case-study metodlari, interfaol mashg‘ulotlar va guruhli 
muhokamalar qo‘llanildi. Olingan natijalar an’anaviy o‘qitish usullari bilan taqqoslanib, muammoli ta’lim texnologiyala
rining ta’lim samaradorligiga ta’siri baholandi. Tadqiqot natijalari muammoli ta’lim texnologiyalari asosida tashkil etilgan 
mashg‘ulotlar talabalarning nazariy bilimlarini chuqurlashtirish bilan birga, ularning klinik tafakkuri, mustaqil qaror qabul 
qilish qobiliyati va kasbiy faoliyatga tayyorgarlik darajasini sezilarli darajada oshirishini ko‘rsatdi. Mazkur yondashuv pedi-
atriya fanini o‘qitishda ta’lim sifati va samaradorligini oshirishning muhim pedagogik omili sifatida tavsiya etiladi.
Kalit so‘zlar: pediatriya, muammoli ta’lim, pedagogik texnologiyalar, klinik fikrlash, tibbiyot ta’limi.
Abstract: This article provides a scientific, theoretical, and practical analysis of the pedagogical effectiveness of using 
problem-based learning technologies in the training process of pediatric students in medical higher education institu-
tions. The main objective of the study is to determine the impact of problem-based instruction on the development of 
clinical thinking, independent analytical skills, problem-solving abilities, and professional competencies among pediatric 
students. The research was conducted through pedagogical experimental work involving students majoring in Pediat-
rics. During the educational process, clinical problem situations, case study methods, interactive sessions, and group 
discussions were implemented. The obtained results were compared with traditional teaching methods, enabling an 
assessment of the impact of problem-based learning technologies on educational effectiveness. The findings demon-
strate that classes organized on the basis of problem-based learning not only deepen students’ theoretical knowledge but 
also significantly enhance their clinical reasoning, independent decision-making abilities, and readiness for professional 
practice. This approach is recommended as an important pedagogical factor for improving the quality and effectiveness 
of pediatrics education.
Key words: pediatrics, problem-based learning, pedagogical technologies, clinical thinking, medical education.
Аннотация: В данной статье с научно-теоретической и практической точек зрения анализируется педагогическая 
эффективность использования технологий проблемного обучения в процессе подготовки студентов-педиатров в меди-
цинских высших учебных заведениях. Основной целью исследования является выявление влияния обучения, основан-
ного на проблемном подходе, на формирование у студентов-педиатров клинического мышления, навыков самостоя-
тельного анализа, способности находить решения в проблемных ситуациях, а также профессиональных компетенций. 
Исследование проводилось на основе педагогических опытно-экспериментальных работ с участием студентов, 
обучающихся по направлению “Педиатрия”. В образовательном процессе применялись клинические проблемные 
ситуации, методы case study, интерактивные занятия и групповые обсуждения. Полученные результаты были 
сопоставлены с традиционными методами обучения, что позволило оценить влияние технологий проблемного 
обучения на эффективность образовательного процесса. Результаты исследования показали, что занятия, орга-
низованные на основе проблемного обучения, способствуют не только углублению теоретических знаний сту-
дентов, но и значительному развитию их клинического мышления, способности к самостоятельному принятию 
решений и уровня готовности к профессиональной деятельности. Данный подход рекомендуется как важный 
педагогический фактор повышения качества и эффективности преподавания педиатрии.
Ключевые слова: педиатрия, проблемное обучение, педагогические технологии, клиническое мышление, меди-
цинское образование.

KIRISH
Bugungi kunda sog‘liqni saqlash tizimining jadal rivojlanishi, tibbiyot fanlari va texnologiyalarining tezkor 

yangilanishi bo‘lajak shifokorlarni tayyorlash jarayoniga yuqori talablar qo‘ymoqda. Tibbiyot oliy ta’lim muas-
sasalarida ta’lim sifati nafaqat nazariy bilimlar hajmi, balki talabalarning klinik fikrlash, muammoli vaziyatlarni 
tahlil qilish va mustaqil qaror qabul qilish qobiliyatlari bilan ham belgilanadi. Shu nuqtai nazardan, zamonaviy 
pedagogik yondashuvlarni ta’lim jarayoniga joriy etish dolzarb vazifalardan biri hisoblanadi. Ayniqsa, pediatriya 
fanini o‘qitishda ta’lim jarayonining o‘ziga xos jihatlari mavjud. Bolalar organizmining anatomik-fiziologik xususi-
yatlari, kasalliklarning kechish dinamikasi hamda davolashda individual yondashuv zarurati pediatr shifokordan 
yuqori darajadagi klinik tafakkur va kasbiy mas’uliyatni talab etadi. Shu sababli pediatriya talabalarini tayyor-
lashda faqat an’anaviy, ma’ruza va tushuntirishga asoslangan o‘qitish usullaridan foydalanish yetarli emas.

An’anaviy ta’lim usullari ko‘pincha bilimlarni tayyor holda yetkazishga yo‘naltirilgan bo‘lib, talabalarni 
passiv tinglovchi sifatida shakllantiradi. Bunday yondashuv talabalarning mustaqil fikrlash, muammoli vazi-
yatlarni hal etish hamda real klinik holatlarda tezkor qaror qabul qilish ko‘nikmalarini yetarli darajada rivojlan-
tirmaydi. Zamonaviy tibbiyot amaliyoti esa bilimlarni amaliyotda qo‘llay oladigan, muammoli vaziyatlarni tahlil 
qila oladigan va professional mas’uliyatni chuqur his etadigan mutaxassislarni talab etadi. Shu munosabat bilan 
tibbiyot ta’limida muammoli ta’lim texnologiyalarini joriy etish muhim ahamiyat kasb etadi. Muammoli ta’lim 
texnologiyalari talabalarning bilish faoliyatini faollashtiradi, ularni mustaqil izlanishga undaydi hamda bilimlarni 
chuqur va barqaror o‘zlashtirishga xizmat qiladi. Pediatriya fanida klinik muammoli vaziyatlar va real holatlarga 
asoslangan mashg‘ulotlar talabalarni kelajakdagi kasbiy faoliyatga tayyorlashda samarali pedagogik vosita 
hisoblanadi. Mazkur tadqiqotning maqsadi tibbiyot oliy ta’lim muassasalarida pediatriya talabalarini tayyorlash 
jarayonida muammoli ta’lim texnologiyalarining ta’lim samaradorligiga ta’sirini ilmiy asosda aniqlashdan iborat. 
Tadqiqot natijalari pediatriya ta’limini takomillashtirish hamda zamonaviy pedagogik yondashuvlarni amaliyotga 
joriy etishda muhim ilmiy-amaliy ahamiyatga ega bo‘lishi kutilmoqda.

MAVZUGA OID ADABIYOTLAR SHARHI
Pedagogika faniga oid ilmiy adabiyotlarda muammoli ta’lim texnologiyalari talabalarning bilish faoliyatini 

faollashtiruvchi, mustaqil fikrlash va ijodiy yondashuvni rivojlantiruvchi samarali ta’lim usuli sifatida keng yorit-
ilgan. Muammoli ta’lim konsepsiyasi bir qator pedagog olimlar tomonidan bilimlarni tayyor holda berish emas, 
balki muammoli vaziyatlar asosida egallash jarayoni sifatida talqin qilinadi. Tadqiqotchilar ushbu yondashuv 
talabalarni izlanishga, tahlil qilishga va mantiqiy xulosa chiqarishga undashini ta’kidlaydilar. Zamonaviy peda-
gogik tadqiqotlarda muammoli ta’lim texnologiyalarining asosiy afzalliklari sifatida talabalarning bilimlarni chuqur 
o‘zlashtirishi, ularni amaliy faoliyatda qo‘llash qobiliyatining shakllanishi hamda o‘quv motivatsiyasining ortishi 
ko‘rsatib o‘tiladi. Shuningdek, muammoli ta’lim jarayonida o‘qituvchining roli bilim manbai emas, balki yo‘nalti-
ruvchi va maslahatchi sifatida namoyon bo‘lishi ta’lim samaradorligini oshiruvchi muhim omil hisoblanadi.

Tibbiyot ta’limiga oid ilmiy manbalarda muammoli ta’lim texnologiyalaridan foydalanish, ayniqsa, klinik 
fanlarni o‘qitishda muhim ahamiyat kasb etishi ta’kidlanadi. Tadqiqotlarda klinik muammoli vaziyatlar, real 
kasallik holatlari va simulyatsion mashg‘ulotlar asosida tashkil etilgan ta’lim jarayoni talabalarning klinik tafak-
kuri, tashxis qo‘yish hamda davolash taktikasini tanlash ko‘nikmalarini rivojlantirishga xizmat qilishi qayd etilgan. 
Muammoli yondashuv tibbiyot talabalarini real klinik amaliyotga tayyorlashda samarali pedagogik vosita sifatida 
baholanadi. Alohida ta’kidlash joizki, pediatriya faniga oid adabiyotlarda bolalar organizmining fiziologik va 
patologik xususiyatlari sababli klinik holatlarni tahlil qilishda muammoli yondashuvning ahamiyati yuqori ekanligi 
ko‘rsatilgan. Pediatriyada kasalliklarning yashirin kechishi, yoshga xos klinik belgilar va individual yondashuv 
zarurati muammoli ta’lim texnologiyalaridan foydalanishni yanada dolzarb qiladi. Real klinik holatlar asosida 
o‘qitish talabalarni kelajakdagi kasbiy faoliyatda uchraydigan murakkab vaziyatlarga tayyorlash imkonini 
beradi. Shu bilan birga, mavjud ilmiy adabiyotlarni tahlil qilish shuni ko‘rsatadiki, pediatriya ta’limida muammoli 
ta’lim texnologiyalarining samaradorligini empirik asosda o‘rganishga bag‘ishlangan tadqiqotlar yetarli darajada 
emas. Ko‘plab ishlar nazariy tavsiyalar bilan cheklanib, muammoli ta’limning an’anaviy o‘qitish usullari bilan 
taqqoslangan natijalari yetarlicha yoritilmagan. Bu holat mazkur yo‘nalishda chuqur ilmiy tadqiqotlar olib borish 
hamda amaliy tavsiyalar ishlab chiqish zaruratini ko‘rsatadi. Shu nuqtai nazardan, pediatriya talabalarini tayyor-
lashda muammoli ta’lim texnologiyalarining ta’lim samaradorligiga ta’sirini aniqlashga qaratilgan ushbu tadqiqot 
dolzarb ilmiy va amaliy ahamiyatga ega hisoblanadi.

TADQIQOT METODOLOGIYASI
Mazkur tadqiqot tibbiyot oliy ta’lim muassasasining pediatriya yo‘nalishida tahsil olayotgan 5-bosqich tala-

balarida olib borildi. Tadqiqotning asosiy maqsadi pediatriya talabalarini tayyorlash jarayonida muammoli ta’lim 
texnologiyalarining pedagogik samaradorligini aniqlashdan iborat bo‘ldi. Tadqiqot jarayoni 2024–2025 o‘quv yili 

davomida bosqichma-bosqich amalga oshirildi. Tadqiqot doirasida pedagogik tajriba-sinov ishlari tashkil etilib, 
unda jami 58 nafar talaba ishtirok etdi. Talabalarning bilim darajasi, o‘zlashtirish ko‘rsatkichlari va akademik 
faolligi hisobga olingan holda ular ikki guruhga ajratildi: nazorat guruhi (24 nafar talaba) pediatriya fanini 
an’anaviy o‘qitish usullari, ya’ni ma’ruza, tushuntirish va reproduktiv savol-javob asosida o‘zlashtirgan tala-
balarni; tajriba guruhi (24 nafar talaba) esa muammoli ta’lim texnologiyalari asosida tashkil etilgan mashg‘ulot-
larda qatnashgan talabalarni o‘z ichiga oldi. Tadqiqot jarayonida pedagogik kuzatuv, taqqoslash, test sinovlari 
hamda amaliy mashg‘ulotlarni tahlil qilish kabi ilmiy-pedagogik metodlardan foydalanildi. 

Pedagogik kuzatuv metodi talabalarning dars jarayonidagi faolligi, muammoli vaziyatlarga munosabati, 
mustaqil fikrlash darajasi va jamoada ishlash ko‘nikmalarini aniqlash maqsadida olib borilib, kuzatuv natijalari 
maxsus kuzatuv varaqalari asosida qayd etildi. Taqqoslash metodi orqali nazorat va tajriba guruhlari o‘rtasidagi 
bilim darajasi, klinik fikrlash ko‘nikmalari hamda amaliy mashg‘ulotlardagi natijalar solishtirilib, muammoli ta’lim 
texnologiyalarining samaradorligi baholandi. Test sinovlari talabalarning nazariy bilimlari va klinik vaziyatlarni 
tahlil qilish qobiliyatini aniqlash maqsadida tadqiqot boshida va yakunida o‘tkazildi bo‘lib, test savollari pediatriya 
fanining asosiy mavzularini qamrab oldi hamda muammoli vaziyatlarga asoslangan topshiriqlarni o‘z ichiga oldi. 
Amaliy mashg‘ulotlarni tahlil qilish jarayonida talabalarning klinik holatlarni tahlil etish, tashxis qo‘yish, davolash 
rejasini taklif qilish kabi amaliy ko‘nikmalari baholanib, bunda ularning mustaqil qaror qabul qilish qobiliyati 
alohida mezon sifatida e’tiborga olindi. Tajriba guruhida ta’lim jarayoni muammoli ta’lim texnologiyalari asosida 
tashkil etilib, mashg‘ulotlarda real klinik holatlarga yaqin muammoli vaziyatlar, case-study metodlari, kichik 
guruhlarda muhokamalar hamda ochiq savollar orqali talabalarning fikrlash faolligi rag‘batlantirildi, o‘qituvchi 
esa ushbu jarayonda yo‘naltiruvchi va maslahatchi rolini bajardi. Olingan ma’lumotlar statistik jihatdan umum-
lashtirilib, natijalar tahlil qilindi va tadqiqot natijalari muammoli ta’lim texnologiyalarining pediatriya talabalarini 
tayyorlash jarayonida yuqori pedagogik samaradorlikka ega ekanligini aniqlash imkonini berdi.

TAHLIL VA NATIJALAR
Tadqiqot davomida tajriba guruhi va nazorat guruhi talabalari o‘rtasida nazariy bilimlar, klinik fikrlash hamda 

amaliy ko‘nikmalar darajasidagi farqlar aniqlandi. 

1-rasm: Tajriba guruhi va nazorat guruhi talabalari o‘rtasida nazariy bilimlar, klinik fikrlash hamda amaliy 
ko‘nikmalar darajasidagi farqlar

Tajriba guruhi talabalari nazariy bilimlar bo‘yicha nazorat guruhi bilan solishtirganda 7,4 ball yuqori natija 
ko‘rsatdi, bu esa muammoli ta’lim metodlari nafaqat amaliy ko‘nikmalarni, balki nazariy bilimlarni ham samarali 
mustahkamlashini ko‘rsatadi. Muammoli vaziyatlar va case-study metodlari nazariy bilimlarni amaliy kontekst 
bilan bog‘lash orqali talabalarning bilimlarni chuqurroq o‘zlashtirishini ta’minladi, natijada talabalar muammoni 
tahlil qilish jarayonida o‘rganilgan nazariy bilimlarni tezkor qo‘llash imkoniyatiga ega bo‘ldilar. Klinik fikrlash 
ko‘rsatkichlari bo‘yicha tajriba guruhi 16,7 ball yuqori natija qayd etdi, chunki muammo asosida o‘qitish metod-
lari talabalarga real klinik holatlarni tahlil qilish, tashxis qo‘yish va davolash rejasini shakllantirish ko‘nikmalarini 
rivojlantirdi. Guruh muhokamalari va ochiq savollar talabalarning mustaqil fikrlash hamda qaror qabul qilish 
qobiliyatini kuchaytirgan bo‘lsa, nazorat guruhi talabalarida an’anaviy metodlar mazkur ko‘nikmalarni shakllan-
tirishda yetarli darajada samarali bo‘lmadi. 

Amaliy ko‘nikmalar bo‘yicha tajriba guruhi 18,2 ball yuqori natija ko‘rsatdi, talabalar klinik holatlarni tahlil 
qilish va davolash rejasini tuzish jarayonida mustaqil qaror qabul qilish ko‘nikmalarini sezilarli darajada rivojlan-
tirdilar hamda kichik guruhlarda ishlash orqali jamoaviy hamkorlik va muhokama madaniyatini shakllantirdilar. 
Nazorat guruhi talabalarining amaliy ko‘nikmalari esa an’anaviy metodlar bilan chegaralangan bo‘lib, klinik vazi-
yatlarda qaror qabul qilish jarayonida sekinroq va kamroq samarali bo‘ldi. Tajriba guruhi talabalari mashg‘ulot-
larda yuqori faollik ko‘rsatib, ochiq savollar, muammoli vaziyatlar va case-study metodlari orqali faol tahlilga jalb 
etildilar hamda o‘z fikrlarini asoslab guruh muhokamalarida faol ishtirok etdilar, nazorat guruhi esa an’anaviy 
metodlar asosida tashkil etilgan mashg‘ulotlarda nisbatan passiv bo‘lib, faollik darajasi o‘rtacha ko‘rsatkichlarda 
qayd etildi. Umuman olganda, olingan natijalar muammoli ta’lim metodlarining pediatriya yo‘nalishi talabalari 
klinik fikrlashini rivojlantirishda yuqori pedagogik samaradorlikka ega ekanini ko‘rsatdi, chunki tajriba guruhi 
talabalari nazariy bilimlar va amaliy ko‘nikmalar bo‘yicha ustunlik namoyon etib, mustaqil fikrlash va muammoli 
vaziyatlarni tahlil qilish qobiliyatini rivojlantirdilar hamda dars jarayonida faol ishtirok etish orqali bilimlarini 
amaliyotga tatbiq etdilar, shu bilan birga o‘qituvchining yo‘naltiruvchi va maslahatchi sifatida mashg‘ulotlarda 
faol ishtirok etishi tajriba samaradorligini yanada oshirdi.

XULOSA VA TAKLIFLAR
Tadqiqot natijalari shuni ko‘rsatadiki, muammoli ta’lim metodlari pediatriya talabalari klinik fikrlashini rivoj

lantirishda yuqori samaradorlikka ega. Tadqiqot davomida tajriba guruhi talabalari nafaqat nazariy bilimlar 
bo‘yicha, balki amaliy ko‘nikmalar hamda klinik vaziyatlarda qaror qabul qilish qobiliyati bo‘yicha ham nazorat 
guruhi talabalari bilan solishtirilganda sezilarli ustunlikni namoyon etdi. Muammoli ta’lim metodlari talabalarni 
mustaqil fikrlashga rag‘batlantirish, muammoli vaziyatlarni tahlil qilish va qaror qabul qilish ko‘nikmalarini shakl
lantirish, jamoada ishlash va muhokama qilish qobiliyatini rivojlantirish, nazariy bilimlarni amaliy kontekst bilan 
bog‘lash borasida samarali tarzda tayyorlaydi. Shu bilan birga, mazkur metodlar talabalarning dars jarayonidagi 
faolligini oshiradi, ularni passiv o‘rganishdan faol ishtirok etishga yo‘naltiradi hamda klinik vaziyatlarni mustaqil 
tahlil qilishga undaydi. Muammoli ta’lim metodlarini keng joriy etish maqsadga muvofiq bo‘lib, pediatriya fanini 
o‘qitishda ularni an’anaviy ma’ruza va tushuntirish usullariga qo‘shimcha sifatida tizimli ravishda qo‘llash tavsiya 
etiladi. Bu talabalar klinik fikrlashini yanada samarali rivojlantirishga xizmat qiladi. Mashg‘ulotlarni real klinik 
vaziyatlarga yaqinlashtirish lozim, ya’ni talabalar amaliy mashg‘ulotlarda real yoki simulyatsiya qilingan klinik 
holatlar bilan ishlashlari zarur. Bu yondashuv nafaqat nazariy bilimlarni mustahkamlashga, balki klinik vaziyat-
larda tez va to‘g‘ri qaror qabul qilish qobiliyatini oshirishga yordam beradi.

Dars jarayonida ochiq savollar, case-study metodlari, kichik guruhlarda muhokamalar va muammoli vazi-
yatlar orqali talabalarni mustaqil fikrlash va tahlil qilishga rag‘batlantirish tavsiya etiladi. O‘qituvchi esa ta’lim 
jarayonida yo‘naltiruvchi va maslahatchi rolini bajarishi, talabalar savollariga yo‘naltirilgan javoblar berishi 
hamda muammoli vaziyatlarni hal etishda pedagogik yordam ko‘rsatishi zarur. Kelajakdagi tadqiqotlarda PBL 
metodlarining samaradorligini boshqa tibbiyot yo‘nalishlarida ham o‘rganish, talaba soni va guruhlar hajmini 
kengaytirish, shuningdek, ushbu metodlarning uzoq muddatli klinik ko‘nikmalar rivojlanishiga ta’sirini baholash 
maqsadga muvofiqdir. Umumiy xulosa sifatida aytish mumkinki, pediatriya talabalari ta’limida muammoli ta’lim 
metodlarini qo‘llash talabalarni faollashtiradi, ularning klinik fikrlash va amaliy ko‘nikmalarini sezilarli darajada 
oshiradi hamda zamonaviy tibbiyot ta’limi talablariga javob beradigan malakali mutaxassislarni tayyorlashga 
xizmat qiladi.

